
Inatsisartuni ilaasortaq  
Villy  Olsvig  
Inuit Ataqatigiit 

§ 37 naapertorlugu apeqqummut nr. 2017-283 mittarfiit 

annikillileriffigineqarnissaannik pillugu akissut 

 

Apeqquteqaatinnut Inatsisartut suleriaasianni § 37 naapertorlugu nassiussarnut, 

uannut akisassanngortinneqarsimasunut, qujanaq. 

 

Apeqqut siulleq: 

Suliaq Mittarfiit annikillileriffigineqarnissaannik Inatsisartut 2015-imi aalajagingaq 

sumut killippa? 

 

Akissut: 

Naatsorsuutigaara apeqqummi, ”mittarfiit, qulimiguullit mittarfiisa akunnisimaartarfiisalu 

piusut amerlanerpaamik 19-inut ilaasoqarsinnaasunut mittarfinnut millilernerisigut 

aamma allilernerisigut” pineqartoq takuuk immikkoortoq 167, immikkoortoq 18-imut 

tapitartuullugu ukiaanerani ataatsiimiinnermi 2015-imi sammineqartoq. Immikkoortoq 

Inatsisartuni amerlanerussuteqarluartunit akuerineqarpoq, taamaattumillu 

naalakkersuisooqatigiinnissamut isumaqatigiissummi pitsaanerusumik akikinnerusumillu 

assartuussinissamut anguniagaq malinneqarluni. 

 

Suliaq ataavartumik ingerlavoq, Inatsisartullu aalajangiussaat naapertorlugu nunap 

immikkoortuini mittarfissat pilersinneqarnissaannut ataqatigiissagaalluni. Inatsisartuni 

ataatsimiititaliat attuumassuteqartut misissueqqissaarnerup siumut ingerlanera malillugu 

ilisimatinneqartarput. 

 

 

Apeqqutit aappaat: 

Annikilliliiffigineqarnissamik periusissiamik suliaqartoqareerpa? 

 

Akissut: 

Mittarfinnik millisaasoqassappat naliligaq tassaaginnassaaq pappiliatigut 

allanngortinneqartussaq, timmisartunik amerlanerpaamik 19-inik ilaasoqarsinnaasunut 

atortussaatilerlugu. 19-inik ilaasoqarsinnaanermut killiliussaq, upalungaarsimanissap 

annertussusissaanut attuumassuteqarpoq, kiisalu ingerlatsinermut iliuusissanut allanut 

sipaarutissatut pilersitsisinnaassasoq. 

 

Allannguinissaq pissappat, nunap immikkoortuini mittarfittaartornerni, 

timmisartuussinermullu allannguutissanut atatillugu pissaaq. Taamaammat tassunga 

tunngasunik immikkut periusissamik pilersitsisoqanngilaq. Erseqqissaatigineqassaaq, 

suliassaq nunatta iluani suliniutitut tamakkiisumik isigalugu pilersaarutigineqarmat, 

siunissami angallasseriaatsip nunatta iluani tunngaviusunut ataqatigiinnissaat 

pingaaruteqarmat. 

Apeqqutit pingajuat: 

Annikilliliiffiginninneq upalungaarsimanikkut kinguneqartussaanera qanoq 

nalilersorneqarpa? 

 

Akissut: 

Upalungaarsimanissamut tunngasunut kingunissat, maannakkut nunap 

immikkoortortaani mittarfissanik sanatitsisut siunnersortaasa, Mittarfeqarfiit 

suleqatigalugit paasiniaqqissaarpaat. 

 

Neriuppunga qulaani allaqqasuni apeqqutitit akineqartut. 

 

 

Inussiarnersumik inuulluaqqusillunga 

 

 

 

Erik Jensen 

 

 


